Thema: Diolchgarwch
Diolch am fwyd – y fanana!

Masnach Deg
Mae croeso i chi addasu’r gwasanaeth ar gyfer eich ardal/plant, dim ond i chi gadw ar y  brif neges, sef diolch i Dduw. 
Adnoddau: Mae sleidiau PowerPoint wedi eu paratoi. Os nad ydych yn gallu eu defnyddio yna darparwch luniau neu enghreifftiau gweledol o ryw fath.
Sleid 1: Teitl – Diolchgarwch
Cân addas – Caneuon Ffydd  132 (penillion 1 a 3); 160 (penillion 1 a 2)
· Yr amser yma o’r flwyddyn mae Cristnogion yn diolch i Dduw am ei haelioni. Dŷn ni’n galw hyn yn Ddiolchgarwch. Pan oedd Iesu Grist yn bwyta roedd o’n rhoi diolch i Dduw am ei fwyd, gwrandewch ar yr adnod yma o lyfr Mathew:

· Yna cymerodd y saith torth a'r pysgod, ac offrymu gweddi o ddiolch i Dduw, yna eu torri a'u rhoi i'r disgyblion, a dyma’r disgyblion yn eu rhannu i’r bobl.

· Roedd Iesu yn deall yn iawn bod Duw yn dda, yn rhoi’r haul a’r glaw er mwyn i ni gael tir ffrwythlon a digonedd o gnydau. Mae’r Beibl yn dweud bod Duw wedi creu y byd a phopeth sydd ynddo, a’i fod yn meddwl bod y cyfan yn dda. Mae’n bwysig ein bod ni hefyd yn ddiolchgar am ein byd a’r bwyd dŷn ni’n fwynhau pob dydd.
· (Torri ar draws yn fywiog – gan bwyntio bys i fyny i’r awyr) Be di hwnna!? O! Be ydy o!

Canu : ADERYN MELYN (Martyn Geraint) – yn fywiog ac yn uchel!
Aderyn melyn i fyny yn y goeden banana, banana!
Aderyn melyn i fyny yn y goeden banana, banana!
Cytgan:
Paid â mynd i ffwrdd 

Paid â fflio i ffwrdd 

Paid â mynd i ffwrdd 

Paid â fflio i ffwrdd 

Paid â mynd i ffwrdd 

Paid â mynd i ffwrdd nawr 

Ww, 3,2,1, Cha Cha Cha.
· (Mae na fananas mawr inflatable i’w cael! Neu gallwch ddefnyddio swp mawr o fananas neu lun o fanana)
Does na ddim llawer o fananas yn tyfu yn (enw’ch ardal)! Er fod (enw’r Pennaeth/oedolyn addas) yn dweud bod diogon o fwncïod yn yr (ysgol/eglwys/capel) a fyddai’n hoffi eu bwyta nhw!

· Mae yna gymaint o fwyd a diod i’w gael yma yng Nghymru fel ei bod hi’n haws weithiau i ddiolch am un peth penodol a sylweddoli pa mor werthfawr ydy hyd yn oed un o’r bwydydd dŷn ni’n gymryd yn ganiataol.
· Heddiw, yn ein gwasanaeth diolchgarwch dŷn ni wedi dewis diolch am ....... (pawb i weiddi) FANANAS!
Sleid 2: llun o fananas.

· Mae’r fanana yn ffrwyth poblogaidd iawn. Ar draws y byd mae dros £10 biliwn yn cael ei wario ar fananas mewn blwyddyn.
Sleid 3: Map yn dangos yr ynysoedd

· Ynysoedd y Gwynt neu’r Windward Islands yn y Caribî sy’n cynhyrchu’r nifer fwyaf o fananas Masnach Deg at gyfer gwledydd Prydain.

Sleid 4: Banana â logo Masnach Deg

· Dydy’r mwyafrif o weithwyr sy’n gweithio ar ystadau (neu blanhigfeydd) banana ddim yn ennill digon o arian i fyw. Mae’r mwyafrif yn derbyn llai na £1 y dydd. Mae’r mudiad Masnach Deg yn gwneud yn siŵr bod gweithwyr yn cael eu talu’n deg am eu gwaith. Mae nhw’n gwneud yn siŵr fod bananas Masnach Deg yn cael eu gwerthu am bris teg.

· Ym 1994 dechreuwyd gwerthu bananas Masnach Deg ym Mhrydain. Erbyn heddiw mae chwarter y bananas sy’n cael eu gwerthu yma yn rhai Masnach Deg.

Sleid 5: Bananas yn cael eu torri.

· Bananas ydy un o’r ychydig ffrwythau sy’n aeddfedu ar ôl cael eu torri i ffwrdd o’r planhigyn. Mae nhw’n cael eu torri i ffwrdd tra’n wyrdd, ac yna’n aeddfedu ac yn troi’n felyn.

· Mae bananas ar gael drwy'r flwyddyn. Dydyn nhw ddim yn ffrwythau tymhorol.

· I fod yn hollol gywir dydy bananas ddim yn ffrwythau – mae nhw’n perthyn i deulu’r lily a’r tegeirian (neu orchid). Ond fel ffrwythau dŷn ni i gyd yn eu hadnabod. 

· Mae yna gemegyn o’r enw tryptophan mewn bananas ac mae fitamin B6 ynddyn nhw hefyd. Mae tryptophan a fitamin B6 yn gwneud i ni deimlo’n hapus (defnyddiwch fanana i wneud siâp gwên).
· Nid yw’r bananas gwyrdd yn ddigon aeddfed i’w bwyta eto, ond wedi ychydig o wythnosau o aeddfedu dylent flasu’n fendigedig!
· (Bananas ag ambell i smotyn du) Efallai bod golwg gwael ar rai  bananas, ond marciau bach ar y croen yn unig yw’r rhain. Does dim gwahaniaeth o gwbl i du fewn y bananas. (Agor y fanana a chymryd brathiad)
Sleid 6: llun o fananas wedi eu pacio, a llun llong

· Mae’n cymryd tua 2 wythnos (pythefnos) i’r bananas gael eu llwytho ar long a’u cludo i wledydd Prydain.
Unwaith mae’r bananas wedi cyrraedd y siopau mae pawb wrth eu bodd! Banana split, brechdan banana, yogwrt banana, cacen banana, banoffee pie, banana cheesecake, a hyd yn oed ....

Sleid 7: jam banana a cetshup banana
.........jam banana a cetshup banana! Mae pawb yn hoffi bwyta bwyd blasus.
· Cân: Braf yw bwyta, (Glas, Glas Blaned) Pennill 1 (Os wnewch chi ganu’n gyflym gallwch newid ‘byrgar’ i ‘banana’!)
Sleid 8: yr adnod isod

· Yn y Beibl, yn llyfr Mathew, pennod saith, adnod 12 mae’n dweud, Dylech chi bob amser drin pobl eraill fel byddech chi'n hoffi iddyn nhw eich trin chi.
· Rydyn ni’n gallu helpu pobl Ynysoedd y Gwynt wrth brynu bananas Masnach Deg. Gallwn ni ddiolch i Dduw am y digonedd sy gynnon ni wrth helpu eraill.
· Cân: 134 Caneuon Ffydd (neu gân arall addas)
Ar ŵyl y cynhaeaf rhown ddiolch i’r Iôr

Am roi bara i’n cadw ni’n fyw;

Mae rhoddion yr Arglwydd o’n cwmpas yn stôr,

Rhoddwn ddiolch i’r Arglwydd ein Duw, ein Duw,
Rhoddwn ddiolch i’r Arglwydd ein Duw.
Ef roddodd yr heulwen a’r glaw yn ei bryd,

Ac aeddfedodd y dolydd a’r coed;

Cawn gasglu eleni holl gyfoeth y byd,

Mae’r Arglwydd mor hael ac erioed, erioed,

Mae’r Arglwydd mor hael ac erioed.

Wrth inni loddesta ar lawnder pob pryd

Mae’r anghenus yn wylo yn lli;

Ei waedd sydd i’w chlywed o bellter ein byd;

“ O! Rhanna dy fara â mi,” medd ef,

 “O! Rhanna dy fara â mi”.

A chofiwn am Ŵr a fy farw ar fryn,

Gyda’i neges o gariad i ni:

“Yn gymaint â’i wneuthur i un o’r rhai hyn,

fe’i gwnaethost, fy nghyfaill, i mi”, medd ef

“Fe’i gwnaethost, fy nghyfaill, i mi”.

Gweddïwn:  
Diolch i ti Dduw am fwyd a diod. Diolch am yr haul sy’n tywynnu ar y tir i’w gynhesu. Diolch am y glaw sy’n disgyn ar y tir i’w ddyfrio. Diolch i ti am weithwyr sy’n casglu’r cnydau, eu storio a’u pacio a’u gyrru i’r siopau er mwyn i ni gael eu prynu. Helpa ni i fod yn bobl teg. Helpa ni i fod yn llaw agored ac i roi’n harian i helpu rhai llai ffodus na ni. Mae gynnon ni gymaint i fod yn ddiolchgar amdano ein Tad. Diolchwn i ti am dy gariad rhyfeddol, ac am Iesu dy fab annwyl. Helpa ni i gofio ei eiriau ac i helpu eraill pan gawn gyfle i wneud hynny. Amen.

GJenkins: addasiad o http://fairtradewales.com/resources/resources-for-school  - bananas!

